
Yuldasheva Gavxaroy O‘rinboy qizi

pedagogika fanlari bo‘yicha falsafa doktori

Annotatsiya: Ushbu maqolada boshlang‘ich ta’lim yo‘nalishi talabalarida mustaqil ta’limni samarali tashkil etishda fasili-
tatorlik yondashuvining ahamiyati yoritilgan. Tadqiqotda zamonaviy pedagogik yondashuvlar, interfaol metodlar, didaktik 
o‘yinlar hamda amaliy mashg‘ulotlar asosida talabalarning mustaqil fikrlash, o‘z-o‘zini boshqarish va refleksiya ko‘nik-
malarini rivojlantirish masalalari tahlil qilinadi. Maqolada tadqiqot metodlari, tajriba-sinov ishlari natijalari va xulosalar 
keltirilgan.

Kalit so‘zlar: mustaqil ta’lim, fasilitatorlik, boshlang‘ich ta’lim, interfaol metodlar, didaktik o‘yinlar, kompetensiya.
Abstract: This article highlights the significance of the facilitator approach in effectively organizing independent learning 
for students in the primary education program. The study analyzes modern pedagogical approaches, interactive methods, 
didactic games, and practical exercises aimed at developing students’ skills in independent thinking, self-regulation, and 
reflection. The article presents research methods, experimental results, and conclusions.

Key words: independent learning, facilitation, primary education, interactive methods, didactic games, competence.
Аннотация: В данной статье рассматривается значение фасилитаторского подхода при эффективной органи-
зации самостоятельного обучения студентов направления начального образования. В исследовании анализиру-
ются современные педагогические подходы, интерактивные методы, дидактические игры и практические занятия, 
направленные на развитие у студентов навыков самостоятельного мышления, самоуправления и рефлексии. В 
статье представлены методы исследования, результаты экспериментальной работы и выводы.

Ключевые слова: самостоятельное обучение, фасилитаторский подход, начальное образование, интерактивные 
методы, дидактические игры, компетенция.

KIRISH
XXI asr raqamli texnologiyalar va sun’iy intellekt jadal rivojlanayotgan davr bo‘lib, bu jarayon ta’lim tizimida 

ham tub o‘zgarishlarni talab etmoqda. Zamonaviy oliy ta’limda bilim berishdan ko‘ra talabaning mustaqil 
o‘rganish, tahlil qilish va xulosa chiqarish kompetensiyalarini shakllantirish ustuvor vazifaga aylanmoqda. 
Ayniqsa, boshlang‘ich ta’lim yo‘nalishi talabalarini tayyorlash jarayonida mustaqil ta’limni samarali tashkil etish 
kelajakdagi pedagogik faoliyat sifatini belgilovchi muhim omillardan biri hisoblanadi.

Mustaqil ta’lim talabaning o‘z-o‘zini rivojlantirishga bo‘lgan ichki ehtiyoji asosida shakllanib, uning ijodiy 
va tafakkur salohiyatini yuksaltirishga xizmat qiladi. Talabada mustaqil fikrning yuzaga kelishi hamda faol 
bilim olish jarayoniga jalb etilishi ko‘p jihatdan ta’lim jarayonining qanday tashkil etilishiga bog‘liq. Shu nuqtayi 
nazardan, o‘qituvchining an’anaviy bilim beruvchi rolidan fasilitatorlik, ya’ni yo‘naltiruvchi, maslahat beruvchi va 
ta’lim jarayonini boshqaruvchi rolga o‘tishi dolzarb ahamiyat kasb etadi.

Fasilitatorlik yondashuvi asosida tashkil etilgan mustaqil ta’lim jarayonida talaba ta’limning markaziy 
subyekti sifatida namoyon bo‘ladi. Bunda faollik, mas’uliyat, individuallik va motivatsiya tamoyillari asosida tala-
balarning bilim olish ko‘nikmalari bosqichma-bosqich rivojlantiriladi. Shu bois mazkur maqolada boshlang‘ich 
ta’lim yo‘nalishi talabalarida mustaqil ta’limni tashkil etishda fasilitatorlik yondashuvining ahamiyati ilmiy-nazariy 
va amaliy jihatdan yoritiladi.

MAVZUGA OID ADABIYOTLAR SHARHI
Hozirgi globallashuv va raqamlashtirish sharoitida ta’lim tizimi oldiga talabalarda mustaqil o‘rganish, 

tanqidiy fikrlash va ijodkorlik kompetensiyalarini shakllantirish vazifasi qo‘yilmoqda. Ayniqsa, boshlang‘ich ta’lim 
yo‘nalishi talabalarini tayyorlash jarayonida mustaqil ta’limni to‘g‘ri tashkil etish kelajakdagi pedagogik faoliyat 
sifatini belgilab beradi.

An’anaviy ta’limda o‘qituvchi bilim manbai sifatida namoyon bo‘lsa, zamonaviy ta’lim jarayonida u fasili-
tator – ya’ni ta’lim jarayonini tashkil etuvchi, yo‘naltiruvchi va qo‘llab-quvvatlovchi shaxs sifatida faoliyat yuritadi. 
Shu sababli, fasilitatorlik yondashuvi asosida mustaqil ta’limni tashkil etish bugungi kunning dolzarb pedagogik 
muammolaridan biridir.

Mazkur maqolaning maqsadi – boshlang‘ich ta’lim yo‘nalishi talabalarida mustaqil ta’limni tashkil etishda 
fasilitatorlik yondashuvining nazariy va amaliy jihatlarini ochib berishdan iborat.

TADQIQOT METODOLOGIYASI
Tadqiqot jarayonida quyidagi metodlardan foydalanildi:

•	 nazariy tahlil metodi – pedagogik va psixologik adabiyotlarni o‘rganish hamda tahlil qilish;

•	 kuzatish metodi – talabalarning mustaqil ta’lim jarayonidagi faolligini aniqlash;

•	 suhbat va so‘rovnoma – talabalarning mustaqil ta’limga bo‘lgan munosabatini o‘rganish;

•	 “Muammo yechimi” metodi – talabalarga real pedagogik vaziyatlar taqdim etildi va ularni mustaqil tahlil 
qilish so‘raldi;

•	 “Refleksiya kundaligi” – talabalar har bir mashg‘ulotdan so‘ng o‘z fikr va xulosalarini yozib bordilar.

Tadqiqot Urganch innovatsion universitetining boshlang‘ich ta’lim yo‘nalishi 2-bosqich talabalari ishtirokida 
olib borildi.

Boshlang‘ich ta’lim yo‘nalishi talabalari uchun “Matematika o‘qitish metodikasi” fanidan mustaqil ta’lim 
topshiriqlarini amalga oshirish ko‘rinishlari quyidagilardan iborat: portfel (portfolio) – bu o‘quvchi, talaba yoki 
mutaxassisning o‘z faoliyati, yutuqlari, bilimlari va ko‘nikmalarini taqdim etuvchi hujjatlar yoki materiallar 
to‘plamidir.

Portfelning tuzilishi:

•	 muqova sahifasi;

•	 kirish;

•	 mavzuga oid nazariy ma’lumotlar;

•	 amaliy ishlar yoki loyihalar;

•	 mustaqil izlanishlar va tahlil;

•	 refleksiya (o‘z-o‘zini baholash va fikr-mulohaza);

•	 foydalanilgan adabiyotlar ro‘yxati;

•	 qo‘shimchalar (ilova materiallar, tavsiyalar).

Mini-debat – bu qisqa vaqt ichida o‘tkaziladigan, kam ishtirokchi bilan sodda tuzilma asosida tashkil etila­
digan bahs-munozara shakli bo‘lib, ayniqsa o‘quv jarayonida talabalarni faollashtirish, tanqidiy fikrlashni shakl­
lantirish va o‘z fikrini asoslab berishga o‘rgatishda samarali vositadir.

“Al-Xorazmiy” muzeyiga sayohat dasturi pedagogik va tarbiyaviy jihatdan boy, interfaol, madaniy-ma’rifiy 
yondashuvlarga asoslangan bo‘lib, ayniqsa O‘zbekiston tarixi, falsafa va dinlar tarixi fanlari bilan integratsi-
yalashgan holda amalga oshiriladi. Dastur o‘z ichiga quyidagi vazifalarni oladi:

•	 dastur maqsadi;

•	 sayohat joyi;

•	 sayohat jadvali;

•	 ishtirokchilar uchun zarur anjomlar;

•	 natijaviy ishlar.



AKTABGACHA VA
AKTAB TA’LIMI

2026-yil, mart, 3-son

88

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е Poster – bu ko‘rkam rasm va qisqa matnlar bilan tayyorlangan axborot, targ‘ibot yoki taqdimot materiali, 

ya’ni bir varaqda odamlarning e’tiborini tortadigan muayyan mavzu yoki g‘oya haqida tez va aniq ma’lumot 
beradigan rasmli va yozuvli ishdir.

1-rasm: Poster namunalar

“Agar men Yevklid davrida yashagan bo‘lsam…” mavzusida video rolik tayyorlash topshirig‘i Yevklid va 
Eratosfen yashagan davrning ilmiy muhiti hamda qadimgi yunon matematikasining shakllanish jarayonini 
yoritishga qaratiladi. Video mazmunida Yevklidning hayoti va ilmiy faoliyati, uning “Elementlar” asari orqali 
geometriyani aksiomalar va isbotlar asosida tizimlashtirgani bayon etilishi lozim. Shuningdek, Yevklid maktabi 
va ilmiy jamoasining matematika taraqqiyotidagi o‘rni ochib berilishi talab etiladi. Rolikda Eratosfenning ilmiy 
faoliyati, xususan, Yerning shar shaklida ekanini matematik va astronomik usullar yordamida aniqlagani 
ko‘rsatib beriladi. Bu orqali qadimgi olimlarning ilmiy tafakkuri va tajribaga asoslangan yondashuvi yoritiladi. 
Video rolikda Yevklid va Eratosfen ilmiy merosining ahamiyati, ularning g‘oyalari zamonaviy matematika hamda 
geometriya fanlari rivojiga asos bo‘lgani ta’kidlanishi zarur. Mazmunni tushunarli va ta’sirchan yetkazish maqsa-
dida tarixiy manzaralar, geometrik chizmalar, Yer modeli kabi vizual materiallardan foydalanish tavsiya etiladi. 
Mazkur topshiriq talabalarda matematika tarixiga qiziqish uyg‘otish, ilmiy tafakkurni rivojlantirish va buyuk allo-
malarning ilmiy merosiga hurmatni shakllantirishga xizmat qiladi.

Infografika – bu murakkab ma’lumotlarni vizual (rasmlar, diagrammalar, grafiklar) va matnlar yordamida 
oddiy hamda tushunarli shaklda taqdim etish usuli bo‘lib, u o‘quvchilarga mavzuni tez va samarali tushunish 
imkoniyatini beradi. Infografikalar ma’lumotlarni qisqartirish, muhim jihatlarni ajratib ko‘rsatish va diqqatni jalb 
qilish maqsadida qo‘llaniladi.

2-rasm: Pifagor teoremasining infografik ko‘rinishi

TAHLIL VA NATIJALAR
Tajriba-sinov ishlari davomida fasilitatorlik yondashuvi asosida tashkil etilgan mustaqil ta’lim mashg‘ulot­

lari talabalarning faolligini sezilarli darajada oshirgani aniqlandi. Xususan, talabalar mustaqil topshiriqlarni 
bajarishda tashabbuskorlik ko‘rsatdilar; muammoli vaziyatlarni hal etishda turli yechimlarni taklif qila oldilar; 
refleksiya jarayonida o‘z faoliyatini tahlil qilish ko‘nikmalari rivojlandi.

Olingan natijalar shuni ko‘rsatdiki, fasilitatorlik yondashuvi asosida tashkil etilgan mustaqil ta’lim jarayoni 
talabalarning bilim darajasini oshirish bilan birga, ularning shaxsiy va kasbiy rivojlanishiga ham sezilarli hissa 
qo‘shadi. Fasilitatorlik yondashuvi talabaning o‘z-o‘zini rivojlantirishga bo‘lgan ichki ehtiyojini faollashtiradi, 
mustaqil fikrni shakllantiradi va ijodiy tafakkurini rivojlantirishga imkon yaratadi. Shu bilan birga, talabaning 
o‘z qobiliyatlari va bilim olish uslublarini aniqlash hamda individual darajasiga mos ravishda ishlash imkonini 
beruvchi muhitni yaratadi.

Ushbu yondashuvda o‘qituvchi an’anaviy bilim beruvchi sifatidagi rolidan tashqariga chiqib, yo‘naltiruvchi, 
maslahat beruvchi va qo‘llab-quvvatlovchi sifatida faoliyat yuritadi. Natijada talaba faqat ma’lumot qabul qiluv­
chi emas, balki ta’lim jarayonining faol ishtirokchisiga aylanadi. Bu esa talabaning mas’uliyat hissi, mantiqiy 
fikrlash qobiliyati va mustaqil qaror qabul qilish ko‘nikmalarini rivojlantirishga xizmat qiladi.

Shuningdek, tadqiqot natijalari boshqa olimlar tomonidan ilgari surilgan mustaqil ta’lim va talaba markazli 
yondashuv konsepsiyalari bilan uyg‘un ekanligini ko‘rsatadi. Bu o‘z navbatida fasilitatorlik yondashuvi nafaqat 
nazariy jihatdan samarali ekanini, balki amaliyotda ham talabalarning bilim va ko‘nikmalarini rivojlantirishda 
muhim vosita sifatida qo‘llanilishini tasdiqlaydi. Shu tariqa, boshlang‘ich ta’lim yo‘nalishi talabalarida fasilitatorlik 
yondashuvi asosida tashkil etilgan mustaqil ta’lim ta’lim sifatini oshirish, shaxsiy va kasbiy kompetensiyalarni 
rivojlantirish hamda pedagogik jarayon samaradorligini ta’minlashda samarali vosita sifatida namoyon bo‘ladi.

XULOSA
Tadqiqot natijalari shuni ko‘rsatadiki, boshlang‘ich ta’lim yo‘nalishi talabalarida mustaqil ta’limni samarali 

tashkil etishda fasilitatorlik yondashuvi muhim pedagogik ahamiyatga ega. Ushbu yondashuv talabalarning 
faolligini oshirish, mustaqil fikrlash va mas’uliyat hissini shakllantirishga xizmat qiladi. Fasilitator o‘qituvchi 
rahbarligida tashkil etilgan mustaqil ta’lim jarayoni talabaning individual imkoniyatlarini namoyon etishi hamda 
ichki motivatsiyasini kuchaytirishga yordam beradi. Shuningdek, mustaqil ta’limni samarali tashkil etishda inter-
faol metodlar, muammoli vaziyatlar, loyiha va refleksiyaga asoslangan topshiriqlardan foydalanish ijobiy nati-
jalar berishi aniqlandi. Bu esa bo‘lajak boshlang‘ich sinf o‘qituvchilarining kasbiy kompetensiyalarini rivojlanti
rishda muhim omil hisoblanadi.

Xulosa qilib aytganda, oliy ta’lim muassasalarida mustaqil ta’limni tashkil etishda fasilitatorlik yondashu
vini keng joriy etish, professor-o‘qituvchilarning ushbu yo‘nalishdagi pedagogik mahoratini oshirish hamda 
baholashning zamonaviy usullarini qo‘llash ta’lim sifati va samaradorligini ta’minlashga xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “Ta’lim to‘g‘risida”gi Qonuni // Barkamol avlod – O‘zbekiston taraqqiyotining 

poydevori. – Toshkent: Sharq nashriyot-matbaa konserni, 1997.
2.	 Ibragimov X., Abdullayeva Sh. Pedagogika. – Toshkent, 2007.
3.	 Mavlonova R. va boshqalar. Pedagogika nazariyasi va tarixi. – Toshkent: Fan va texnologiya, 2010.
4.	 Jumayev M. Matematika o‘qitish metodikasi (OO‘Yu uchun darslik). – Toshkent: “Bayyoz”, 2022. – 320 b.
5.	 Jumayev M. Matematika o‘qitish metodikasi (OO‘Yu uchun darslik). – Toshkent: “Turon-Iqbol”, 2016. – 426 b.
6.	 Jumayev M., Tadjieva Z. G‘. Boshlang‘ich sinflarda matematika o‘qitish metodikasi (OO‘Yu uchun darslik). – Toshkent: 

“Fan va texnologiya”, 2005.
7.	 Tadjiyeva Z. G‘., Abdullayeva B. S., Jumayev M. Ye., Sidelnikova R. I., Sadikova A. V. Metodika prepodavaniya mate­

matiki. – T.: “Turon-Iqbol”, 2011. – 336 s.
8.	 Xamedova N. A., Sadikova A. V., Laktaeva I. Sh. Matematika. Uchebnoe posobie. – T.: “Jaxon-print”, 2007.
9.	 Ibrohimov R. Matematikadan masalalar to‘plami. – T.: “O‘qituvchi”, 1995.
10.	 Столярова Л. П. Теоретические основы начального курса математики: учебное пособие. – Москва: “Академия”, 

2014. – 272 стр.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

